
1 статья. Пыртны "Коми Республика мутасын инвестиционнӧй удж йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 2 №, 4221 ст.; 7 №, 4486 ст.; 2007, 2 №, 4706 ст.; 12 №, 5268 ст.; 2008, 5 №, 200 ст.; 11 №, 620 ст.; 2009, 7 №, 80 ст.; 2010, 17 №, 394 ст.; 44 №, 1016 ст.; 2011, 14 №, 343 ст.; 37 №, 970 ст.; 2013, 17 №, 344 ст.; 37 №, 686 ст.) татшӧм вежсьӧмъяс:

1. 9 статьяса 7 юкӧнын содтыны татшӧм сюрӧса мӧд абзац:

"Тайӧ юкӧнса медводдза абзацын индӧм прӧверкасӧ нуӧдӧ Коми Республикаса Веськӧдлан котырӧн уполномочитӧм олӧмӧ пӧртысь власьт орган либӧ Коми Республикаса канму учреждениеяс либӧ Коми Республикаса ӧтувъя канму предприятиеяс, кутшӧмъясӧс уполномочитӧмаӧсь Коми Республикаса Веськӧдлан котырӧн урчитӧм пӧрадокын.".

2. Содтыны татшӧм сюрӧса 122 статья:

"122 статья. Критерийяс, кутшӧмъяс серти колӧ лӧсьӧдны 



   гырысь инвестиционнӧй балаяс, 



   кутшӧмъяс дырйи канму



   либӧ муниципальнӧй эмбурӧ



   пырысь му участокъяс сетсьӧны



   юридическӧй кывкутысьяслы кӧртымӧ 



   донъясьтӧг
Юридическӧй кывкутысьлы, коді збыльмӧдӧ да (либӧ) кӧсйӧ збыльмӧдны гырысь инвестиционнӧй бала (водзӧ – бала), канму либӧ муниципальнӧй эмбурӧ пырысь му участок сетсьӧ кӧртымӧ донъясьӧм нуӧдтӧг сэк, кор бала серти арталӧма кыпӧдны татшӧм объектъяс пиысь кутшӧмъясӧскӧ:

1) объектъяс, кутшӧмъясӧс кыпӧдӧмыс сетас тӧдчымӧн содтыны уджалан места лыд Коми Республикаса муниципальнӧй юкӧнын, кодлӧн мутасын найӧ меститчӧмаӧсь, но 250 уджалан местаысь абу этшаджык вылӧ;

2) объектъяс, кутшӧмъясӧс кыпӧдӧмыс сетас 1 прӧчент вылӧ да унджык содтыны быдвося вот мынтӧмъяс, кутшӧмъясӧс перйӧны Коми Республикаса муниципальнӧй юкӧн мутасын, кӧні збыльмӧдсьӧ бала, но 5 миллион шайтысь абу этшаджык вылӧ;

3) торъя олан керкаяс, уна патераа керкаяс, кутшӧмъясӧс сетӧны гражданалы, кодъяс воштісны олан жырнысӧ виччысьтӧмтор вӧсна, эмбурӧ либӧ социальнӧй кӧртымӧ;

4) объектъяс, кутшӧмъясӧс кыпӧдӧмыс отсалӧ чинтыны дінму рынок вылын бокысь вайӧм прӧдукциялысь пайсӧ.".

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.
Коми Республикаса Юралысь

